
Осы Инсайдерлік ақпаратты пайдалануды бақылау ережелері (бұдан әрі – Ережелер) "Бағалы 
қағаздар нарығы туралы" Қазақстан Республикасы Заңының (бұдан әрі – Заң) талаптарына және 
бағалы қағаздар нарығында қызметтер көрсету кезінде "KASE клиринг орталығы" АҚ-ның (бұдан 
әрі – Клиринг орталығы) ішкі құжаттарына сәйкес әзірленді. 

 

1 бап. Негізгі ұғымдар 

 1. Ережелерде мынадай терминдер, анықтамалар және қысқартулар 
пайдаланылады: 

  1) инсайдерлік ақпарат – бағалы қағаздар (туынды қаржы құралдары), 
олармен жасалған мәмілелер туралы, сондай-ақ бағалы қағаздарды 
(туынды қаржы құралдарын) шығарған (ұсынған) эмитент туралы, 
коммерциялық құпияны құрайтын ол жүзеге асыратын қызмет туралы 
анық ақпарат, сондай-ақ ашылуы бағалы қағаздар (туынды қаржы 
құралдары) құнының өзгеруіне және олардың эмитентінің қызметіне 
әсер етуі мүмкін үшінші тұлғаларға белгісіз өзге де ақпарат; 

  2) жалпыға бірдей қолжетімді ақпарат – жалпыға бірдей қолжетімді 
мәліметтер негізінде дайындалған, осындай ақпараттың меншік иесі 
және/немесе иеленушісі оны пайдалану шарттарын көрсетпей беретін 
немесе тарататын, рұқсаттама үшін шектеулерді талап етпейтін және 
шектеулері жоқ ақпарат. 

 2. Ережелерде пайдаланылатын өзге де ұғымдар Қазақстан Республикасының 
заңнамасында және Клиринг орталығының ішкі құжаттарында анықталған 
ұғымдарға ұқсас. 

 

2 бап. Жалпы қағидалар 

 1. Ережелер мыналарды қамтиды: 

  1) Қағидаларға 1 қосымшада көзделген инсайдерлік ақпаратқа жататын 
ақпарат тізбесі; 

  2) Клиринг орталығының инсайдерлік ақпаратына рұқсаттамасы бар 
тұлғалардың тізімін жүргізу, өзекті жағдайда ұстау, сондай-ақ оларды 
осы тізімнен алып тастау тәртібі; 

  3) осы тармақтың 2) тармақшасында көрсетілген тізімнен тұлғаларды 
енгізу (алып тастау) жағдайларында оларды хабардар ету, сондай-ақ 
инсайдерлік ақпаратқа иелік ету және пайдалану бөлігінде оларды 
Ережелер мен Қазақстан Республикасы заңнамасының талаптары 
туралы хабардар ету тәртібі мен мерзімдері; 

4) Ережелердің 5 бабы 1 тармағының 2), 3), 4), 6) және 7) 
тармақшаларында көрсетілген заңды тұлғалардың Клиринг орталығына 
өздерінің қызмет бабына және еңбек міндеттеріне орай Клиринг 
орталығының инсайдерлік ақпаратына қол жеткізе алатын жұмыскерлері 
туралы ақпарат беру тәртібі мен мерзімдері; 

  5) инсайдерлік ақпараттың құпиялылығын қамтамасыз етуге қойылатын 
талаптар; 

  6) инсайдерлік ақпаратқа қол жеткізу құқықтарының аражігін ажырату және 
мониторингі тәртібі; 

  7) Қазақстан Республикасының бағалы қағаздар нарығында инсайдерлік 
ақпаратты заңсыз пайдалануды болдырмау жөніндегі ic-шаралар; 

  8) Клиринг орталығы жұмыскерлерінің инсайдерлік ақпаратқа билік етуді 
және пайдалануды шектеуді реттейтін Қазақстан Республикасы 
заңнамасының талаптарын және Ережелерді сақтауын, оның ішінде 
инсайдерлік ақпаратты пайдалана отырып мәмілелер жасасуды 

болғызбау жөніндегі шараларды сақтауын бақылауды жүзеге асыру 
тәртібі; 

  9) Клиринг орталығының Клиринг орталығы инсайдерлер деп танылған 
бағалы қағаздар эмитенттерін өзінің қызмет бабына және еңбек 
міндеттеріне орай бағалы қағаздар эмитенттерінің инсайдерлік 
ақпаратына қол жеткізе алатын өз жұмыскерлері туралы хабардар ету 
тәртібі мен мерзімдері; 

  10) Ережелерде көзделген өзге де іс-шараларды жүзеге асыру. 

 2. Қазақстан Республикасы заңнамасының талаптарына сәйкес: 

  1) бағалы қағаздармен және өзге де қаржы құралдарымен мәмілелер 
жасау кезінде инсайдерлік ақпаратты пайдалануға; 

  2) Қазақстан Республикасының заңнамасында белгіленген осындай 
ақпаратты беру жөніндегі міндеттерді орындауға байланысты не еңбек 
міндеттерін орындауға немесе жасалған келісімді (келісім-шартты) 
орындауға байланысты осы ақпаратты Клиринг орталығы 
инсайдерлерінің тізіміне енгізілген тұлғаға беру жағдайларын 
қоспағанда, инсайдерлік ақпаратты үшінші тұлғаларға беруге немесе 
үшінші тұлғалар үшін қолжетімді етуге; 

  3)  үшінші тұлғаларға бағалы қағаздармен мәмілелер жасау туралы 
инсайдерлік ақпаратқа негізделген ұсынымдар немесе ұсыныстар 
беруге тыйым салынады. 

 3. Ережелер Клиринг орталығының барлық жұмыскерлері мен лауазымды 
тұлғаларының, сондай-ақ Клиринг орталығының инсайдерлік ақпаратына 
рұқсаттамасы бар тұлғалардың танысуы және қолдануы үшін міндетті болып 
табылады. 

 

3 бап. Клиринг орталығының инсайдерлік ақпараты 

 1. Клиринг орталығының инсайдерлік ақпаратына мыналарды қоса алғанда, 
бірақ олармен шектелмей, мынадай ақпарат жатады: 

  1) Клиринг орталығының бағалы қағаздары (туынды қаржы құралдары), 
олармен жасалатын мәмілелер туралы ақпарат, сондай-ақ бағалы 
қағаздарды (туынды қаржы құралдарын) шығарған (ұсынған) эмитент 
ретінде Клиринг орталығы туралы ақпарат және ашылуы Клиринг 
орталығының бағалы қағаздары (туынды қаржы құралдары) құнының 
өзгеруіне әсер етуі мүмкін ақпарат; 

  2) клирингілік қызметті жүзеге асыру және орталық контрагенттің 
функцияларын жүзеге асыру барысында Клиринг орталығы алатын 
және құрайтын кез келген басқа ақпарат. 

 2. Инсайдерлік ақпаратқа: 

  1) инвестициялық шешімдер қабылдау және/немесе бағалы қағаздармен 
(туынды қаржы құралдарымен) операцияларды жүзеге асыру туралы 
ұсынымдар немесе ұсыныстар дайындау мақсатында жүргізілген, 
бағалы қағаздың (туынды қаржы құралдарының) құнына, бағалы 
қағаздар эмитентінің мүліктік жағдайына қатысты зерттеулерді, 
болжамдарды және бағалауды қоса алғанда, жалпыға бірдей қолжетімді 
мәліметтер негізінде дайындалған ақпарат; 

  2) бұқаралық ақпарат құралдарынан алынған ақпарат; 

  3) деректемелер көзі белгісіз және үшінші тұлғалар кең тұлғалар арасында 
тарататын расталмаған ақпарат, сондай-ақ бағалы қағаздар эмитентінің 
ағымдағы немесе жоспарланып отырған қызметіне қатысты болжамдар 
жатпайды. 

 3. Инсайдерлік ақпарат тізбесін қалыптастыруды және өзектендіруді Клиринг 
орталығының қызметінде инсайдерлік ақпарат пайдаланылатын 
құрылымдық бөлімшелері ұсынған деректер негізінде комплаенс-бөлімше 
жүзеге асырады. Қызметі инсайдерлік ақпаратты пайдаланатын Клиринг 
орталығының құрылымдық бөлімшелері инсайдерлік ақпарат тізбесін 
қалыптастыру және өзектендіру үшін ақпаратты комплаенс-бөлімшеге ол 
өзгерген сәттен бастап 5 (бес) жұмыс күні ішінде ұсынады. 

 

4 бап. Клиринг орталығының инсайдерлік ақпаратын ашу тәртібі мен мерзімдері 

1. Клиринг орталығының Заңның 102 бабының 2 тармағына сәйкес ашуға 
жататын ақпарат пен құжаттар тізбесіне кіретін бағалы қағаздар эмитенті 
ретінде Клиринг орталығының инсайдерлік ақпараты Қазақстан 
Республикасының заңнамасында көзделген тәртіппен және мерзімдерде 
ҚЕД интернет-ресурсында жарияланады. 

2. Клиринг орталығының бағалы қағаздарын (туынды қаржы құралдарын) 
Қазақстан Республикасының аумағында жұмыс істейтін қор биржасының 
тізіміне енгізу кезінде, сондай-ақ осы қор биржасының сауда-саттық 
жүйесінде олардың айналысы кезеңінде қор биржасының ережелерінде 
белгіленген тәртіппен және шарттарда инсайдерлік ақпаратты ашу 
қамтамасыз етіледі. 

 3.  Клиринг орталығы өзіне қатысты Клиринг орталығы инсайдер деп танылған 
бағалы қағаздардың эмитентін (-терін) эмитенттен (-терден) тиісті сұрау 
салуды алғаннан кейін 10 жұмыс күнінен кешіктірмей өзінің қызмет бабына 
және еңбек міндеттеріне орай эмитенттің (-тердің) инсайдерлік ақпаратына 
рұқсаттамасы бар өз жұмыскерлері туралы хабардар етеді. 

 4. Клиринг орталығының осы баптың 1 тармағында көрсетілген ақпарат пен 
құжаттар тізбесіне кірмейтін бағалы қағаздар эмитенті ретіндегі инсайдерлік 
ақпараты Клиринг орталығының https://kacc.kase.kz ресми интернет-
ресурсында ашылады. 

 5. Клиринг орталығының инсайдерлік ақпаратын бірнеше деректемелер 
көздері арқылы ашу кезінде ақпаратты ашу күні инсайдерлік ақпаратты 
бірінші орналастыру (жариялау) күні болып есептеледі. 

 6. Инсайдерлік ақпарат осы баптың 1, 2 және 3 тармақтарына сәйкес оны 
орналастырған (жариялаған) кезден бастап тоқтатылады және жалпыға 
бірдей қолжетімді деп танылады. 

 7. Клиринг орталығы және Клиринг орталығының инсайдерлері деп танылатын 
тұлғалар инсайдерлік ақпараттың ресми ашылу (жариялау) сәтіне дейін 
құпиялылығын қамтамасыз етеді. 

 

5 бап. Клиринг орталығының инсайдерлері 

 1. Клиринг орталығының инсайдерлері болып: 

 1) Клиринг орталығының өзінің қызмет бабына және лауазымдық 
міндеттеріне байланысты инсайдерлік ақпаратқа рұқсаттамасы бар 
жұмыскерлері мен лауазымды тұлғалары; 

 2) Клиринг орталығының дауыс беретін акцияларының (жарғылық 
капиталға қатысу үлестерінің) он немесе одан да көп пайызын тікелей 
немесе жанама иелену, пайдалану және/немесе билік ету тұрғысынан 
инсайдерлік ақпаратқа рұқсаттамасы бар жеке және/немесе заңды 
тұлғалар; 

 3) шарттарында инсайдерлік ақпаратты ашу көзделген жасалған келісім-
шартқа (оның ішінде ауызша) сәйкес Клиринг орталығына қызметтер 
көрсететін аудиторлық ұйымдар, бағалаушылар, бағалы қағаздар 
нарығына кәсіби қатысушылар және басқа да тұлғалар; 

https://kacc.kase.kz/

 4) тізіміне Клиринг орталығы шығарған (ұсынған) бағалы қағаздар (туынды 
қаржы құралдары) енгізілген сауда-саттықты ұйымдастырушы; 

 5) сауда-саттық жүйесінде Клиринг орталығының бағалы қағаздарымен 
және өзге де қаржы құралдарымен мәмілелер жасалатын қор 
биржасының директорлар кеңесінің және листингілік комиссияның 
мүшелері; 

 6) Қазақстан Республикасы Қаржы нарығын реттеу мен дамыту 
агенттігінің, Қазақстан Республикасы Ұлттық Банкінің және оның 
ведомстволарының жұмыскерлері, оларға берілген функциялар мен 
өкілеттіктерге орай Клиринг орталығының инсайдерлік ақпаратына 
рұқсаттамасы бар мемлекеттік қызметшілер; 

 7) Клиринг орталығы мүшесі болып табылатын қоғамдық бірлестіктер мен 
кәсіптік ұйымдар және осы тармақтың 2), 3) және 4) тармақшаларында 
көрсетілген, оларға берілген өкілеттіктерге орай инсайдерлік ақпаратқа 
қолжетімділігі бар ұйымдар; 

 8) осы тармақтың 2), 3), 4) және 7) тармақшаларында көрсетілген 
ұйымдардың өздерінің қызмет бабына және еңбек міндеттеріне 
байланысты инсайдерлік ақпаратқа рұқсаттамасы бар жұмыскерлері; 

 9) осы тармақтың 1)–8) тармақшаларында көрсетілген тұлғалардан 
инсайдерлік ақпарат  алған тұлғалар. 

 

6 бап. Клиринг орталығының инсайдерлік ақпаратына рұқсаттамасы бар 
тұлғалардың тізімі 

1. Клиринг орталығы инсайдерлік ақпаратқа рұқсаттамасы бар өзінің барлық 
жұмыскерлерінің тізімін жүргізеді. Тізімді Ережелерге 2 қосымшада көзделген 
нысан бойынша Клиринг орталығының комплаенс-бөлімшесі жасайды. 

2. Клиринг орталығының инсайдерлік ақпаратына рұқсаттамасы бар 
тұлғалардың тізімін комплаенс-бөлімше Ережелерде белгіленген тәртіппен 
және мерзімде тоқсан сайын өзектендіруге тиіс. 

3. Ережелердің 5 бабы 1 тармағының 3), 4) және 7) тармақшаларында 
көрсетілген Клиринг орталығының инсайдерлері өздерінің қызметтік 
жағдайына және еңбек міндеттеріне қарай Клиринг орталығының 
инсайдерлік ақпаратына рұқсаттамасы бар өз жұмыскерлерінің тізімін 
Клиринг орталығының жауапты құрылымдық бөлімшесінің сұрау салуы 
бойынша сұрау салуда көрсетілген мерзімдерде ұсынады. 

4. Клиринг орталығының Әкімшілік-шаруашылық бөлімінің жұмыскерлерін (іс 
жүргізу жөніндегі жұмыскерден басқа) қоспағанда, HR-бөлімше тоқсан сайын, 
есептік тоқсаннан кейінгі айдың бесінші жұмыс күнінен кешіктірмей 
комплаенс-бөлімшеге өзінің қызметтік ережелеріне және еңбек міндеттеріне 
орай эмитенттің (-тердің) инсайдерлік рұқсаттамасы бар Клиринг 
орталығының барлық жұмыскерлері бойынша кадрлық өзгерістер 
(жұмыскерлерді қабылдау, жұмыстан шығару, ауыстыру) туралы ақпаратты 
ұсынады. 

5. Ережелердің 5 бабы 1 тармағының 3), 4) және 7) тармақшаларында 
көрсетілген инсайдерлермен келісім-шарттар жасасуға жауапты 
құрылымдық бөлімшелер оларға келісім-шарттар жасалғаннан кейін 3 (үш) 
жұмыс күні ішінде Ережелерге 3 қосымшада көзделген нысан бойынша 
Клиринг орталығының инсайдерлік ақпаратына рұқсаттамасы бар тұлғалар 
тізіміне (тізімінен) енгізу (шығару) туралы хабарлама жібереді және оларды 
алғаннан кейін есептік тоқсаннан кейінгі айдың бесінші жұмыс күнінен 
кешіктірмей комплаенс-бөлімшеге ұсынылады. 

6. Клирингілік қатысушылармен жасалатын келісім-шарттар бойынша Клиринг 
орталығының инсайдерлік ақпаратына рұқсаттамасы бар тұлғаларды тізімге 
(тізімнен) енгізу (алып тастау) туралы хабарламаларға сұрау салуды 

Клирингілік қатысушылардың мониторинг және сүйемелдеу бөлімі жүзеге 
асырады. 

7. Ережелердің 5 бабы 1 тармағының 2), 5) және 6) тармақшаларында 
көрсетілген инсайдерлер бойынша Клиринг орталығының инсайдерлік 
ақпаратына рұқсаттамасы бар тұлғаларды тізімге (тізімнен) енгізу (алып 
тастау) туралы хабарламаларға сұрау салуды комплаенс-бөлімше жүзеге 
асырады. 

8. Тұлғаларды Клиринг орталығының инсайдерлік ақпаратқа рұқсаттамасы бар 
жұмыскерлерінің тізіміне (тізімінен) енгізу (шығару) туралы хабарлама 
Ережелерге 3 қосымшада көзделген нысан бойынша қалыптастырылады, 
оған HR-бөлімше жаңадан қабылданатын жұмыскермен Клиринг орталығына 
жұмысқа қабылданған күні қол қояды және 5 (бес) жұмыс күні ішінде 
комплаенс-бөлімшеге беріледі. Тізімнен шығару туралы хабарламаға 
комплаенс-бөлімшедегі жұмыскер жұмыстан босатылған күні, кету қағазын 
келіскен кезде қол қояды. 

9. Егер Қазақстан Республикасының заңнамасында өзгеше мерзім 
белгіленбесе, Клиринг орталығының инсайдерлік ақпаратқа рұқсаттамасы 
бар жұмыскерлерінің тізіміне (тізімінен) тұлғаларды енгізу (шығару) туралы 
хабарлама тұлға тізімнен шығарылған күннен бастап үш жыл бойы 
сақталады. 

 

7 бап. Инсайдерлік ақпараттың құпиялылығын қамтамасыз етуге қойылатын 
талаптар 

 1. Клиринг орталығының жұмыскерлері (оның ішінде инсайдерлік ақпаратқа 
уақытша рұқаттама құқығы бар тұлғалар): 

  1) Заңның және осы Ережелердің инсайдерлік ақпаратқа билік ету және 
пайдалану бөлігіндегі талаптарын білуге; 

  2) инсайдерлік ақпаратты жария түрде жария ету (жариялау) сәтіне дейін 
оның құпиялылығын қамтамасыз етуге міндетті. 

 2. Клиринг орталығының жұмыскерлеріне (оның ішінде инсайдерлік ақпаратқа 
уақытша рұқсаттама құқығы бар тұлғаларға): 

  1) бағалы қағаздармен және өзге де қаржы құралдарымен мәмілелер 
жасау кезінде инсайдерлік ақпаратты пайдалануға; 

  2) Қазақстан Республикасының заңдарында көзделген жағдайларды 
қоспағанда, инсайдерлік ақпаратты үшінші тұлғаларға беруге немесе 
үшінші тұлғалар үшін қолжетімді етуге; 

  3) үшінші тұлғаларға инсайдерлік ақпаратқа негізделген бағалы 
қағаздармен мәмілелер жасау туралы ұсынымдар беруге тыйым 
салынады. 

 3. Клиринг орталығының жұмыскерлері осы баптың 1 тармағында белгіленген 
талаптарға қосымша ретінде инсайдерлер тізімінен шығарылған кезде 
Клиринг орталығына оның иелігіндегі инсайдерлік ақпаратты қамтитын 
барлық ақпарат көздерін беруге міндетті. 

 4. Клиринг орталығының жұмыскерлері өзінің тікелей басшысына немесе оның 
орнындағы тұлғаға инсайдерлік ақпараты бар құжаттардың, файлдардың, 
сейфтердің (қоймалардың) кілттерінің, рұқсаттамалардың, құпиясөздердің 
жоғалғаны немесе кем шыққаны туралы немесе инсайдерлік ақпаратқа 
рұқсатсыз қол жеткізу анықталған кезде және сол сияқты фактілер мен мән-
жайлар туралы дереу хабарлауға міндетті. 

 5. Клиринг орталығының таратылуы шектелген ақпаратпен жұмыс істеу тәртібін 
регламенттейтін ішкі құжатының және Клиринг орталығының өзге де ішкі 
құжаттарының талаптарын ескере отырып, инсайдерлік ақпаратқа 
рұқсаттамасы бар және оны өз қызметінде қызметтік жағдайы мен еңбек 

міндеттеріне орай пайдаланатын жұмыскерлері құпиялылық тәртіптемесін 
қамтамасыз ететін жағдайларда инсайдерлік ақпаратты сақтауды жүзеге 
асыруға тиіс. 

 6. Клиринг орталығы Клиринг орталығы бөлімшелерінің инсайдерлік 
ақпараттың құпиялылық тәртіптемесін сақтауы үшін қажетті 
ұйымдастырушылық-техникалық жағдайларды, оның ішінде: 

  1) тиісті талаптарды еңбек және азаматтық-құқықтық келісім-шарттарға 
енгізу жолымен; 

  2) ақпаратты жоғалтудан және оған рұқсатсыз, оның ішінде байланыс 
арналары арқылы қол жеткізуден қорғайтын ақпараттық-техникалық 
жүйелердің және инсайдерлік ақпараттың құпиялылығын қорғау 
құралдарының болуы; 

  3) Клиринг орталығының ішкі құжаттарына сәйкес анықталатын басқа да 
шаралар арқылы қамтамасыз етеді. 

 7. Клиринг орталығы және Клиринг орталығының инсайдерлері деп танылатын 
тұлғалар инсайдерлік ақпараттың ресми ашылу (жариялау) сәтіне дейін 
құпиялылығын қамтамасыз етеді. Егер Клиринг орталығының қандай да бір 
инсайдерлік ақпараты ашылуға жатпаса, Клиринг орталығы және Клиринг 
орталығының инсайдерлері деп танылатын тұлғалар мұндай ақпараттың 
құпиялылығын тұрақты негізде қамтамасыз етеді. Ашуға жатпайтын 
инсайдерлік ақпарат Ережелерге 1 қосымшада көрсетілген. 

 

8 бап. Жауапкершілік 

 1. Инсайдерлік ақпаратқа заңсыз қол жеткізгені, пайдаланғаны, бергені үшін 
тиісті тұлғалар Қазақстан Республикасының заңнамасына, Клиринг 
орталығының ішкі құжаттарына және келісім-шарттарының талаптарына 
сәйкес тәртіптік және/немесе азаматтық-құқықтық және/немесе әкімшілік 
және/немесе қылмыстық жауаптылыққа тартылуы мүмкін. 

 2. Клиринг орталығы инсайдерлік ақпаратты заңсыз пайдалануға кінәлі 
тұлғалардан көрсетілген заңсыз әрекеттермен Клиринг орталығына 
келтірілген залалды өтеуді талап етуге құқылы. 

 

9 бап. Тұжырымды қағидалар 

 1. Ережелерге өзгертулерді және/немесе толықтыруларды уақтылы енгізу 
(өзектендіру) жауапкершілігі Клиринг орталығының комплаенс-бөлімшесіне 
жүктеледі. 

 2. Ережелер қажеттілігіне қарай, бірақ әрбір үш жылда кемінде бір рет 
және/немесе Қазақстан Республикасының заңнамасына өзгерістер 
(толықтырулар) енгізу кезінде өзектендірілуге жатады. 

 3. Ережелер олар бекітілген сәттен бастап қолданысқа енгізіледі. 

 

 

 

Басқарма төрайымы Н. Хорошевская 

Инсайдерлік ақпаратты 
пайдалануды бақылау 
ережелеріне 

1 қосымша 

 

Инсайдерлік ақпарат 

Т І З Б Е С І  

 

№ Атауы Жариялау мерзімі 

1  Клиринг орталығының бағалы қағаздары (туынды қаржы 
құралдары), олармен жасалған мәмілелер туралы ақпарат, 
сондай-ақ бағалы қағаздарды (туынды қаржы құралдарын) 
шығарған (ұсынған) эмитент ретінде Клиринг орталығы туралы 
ақпарат және ашылуы Клиринг орталығының бағалы қағаздары 
(туынды қаржы құралдары) құнының өзгеруіне әсер етуі мүмкін 
ақпарат 

 

2  Клиринг орталығының олар ресми жарияланғанға дейін 
ақпаратты қамтитын корпоративтік уақиғалары: 

 

2.1 Клиринг орталығы акционерлерінің жалпы жиналысы және 
Директорлар кеңесі Клиринг орталығының ішкі құжаттарына 
сәйкес олар туралы ақпарат оның акционерлерінің назарына 
жеткізілуге тиіс мәселелер тізбесі бойынша қабылдаған 
шешімдер туралы; 

НҚА1 сәйкес 

2.2 басқару органының, Клиринг орталығы атқарушы органының 
құрамын көрсете отырып, басқару органын (байқаушы кеңесті), 
атқарушы органды, Клиринг орталығын сайлау, сондай-ақ 
Клиринг орталығы басқару органының, атқарушы органының 
құрамындағы өзгерістер туралы; 

НҚА сәйкес 

2.3 Клиринг орталығының дауыс беретін акцияларының он және одан 
да көп пайызын иеленетін акционерлер (қатысушылар) 
құрамындағы өзгерістер туралы; 

НҚА сәйкес 

2.4 акционерлердің (қатысушылардың) жылдық және кезектен тыс 
жалпы жиналысын шақыру туралы шешім қабылдауға уәкілетті 
Клиринг орталығының Директорлар кеңесі қабылдаған шешім 
туралы; 

НҚА сәйкес 

2.5 акцияларды орналастыру (өткізу) туралы, оның ішінде 
жарияланған акциялар саны шегінде орналастырылатын 
(өткізілетін) акциялардың саны, оларды орналастыру (өткізу) 
тәсілі мен бағасы туралы; 

НҚА сәйкес 

2.6 егер Клиринг орталығы сатып алатын акциялардың саны 
орналастырылған акциялардың жалпы санының бір пайызынан 
асса, Клиринг орталығының орналастырылған акцияларды сатып 
алуы және оларды сатып алу бағасы туралы; 

НҚА сәйкес 

2.7 облигациялар мен туынды бағалы қағаздар шығару туралы; НҚА сәйкес 

2.8 ірі мәмілелер және (немесе) бір мезгілде мынадай талаптарға 
жауап беретін мәмілелер жасасу туралы: Клиринг орталығының 
мүдделілігі бар және Клиринг орталығының уәкілетті органы 
осындай мәмілелер жасасу туралы шешім қабылдаған күнге 
Клиринг орталығы активтерінің жалпы теңгерімдік құны 
мөлшерінің он және одан да көп пайызын құрайтын құны мүлікті 

НҚА сәйкес 

 
1 Мұнда және бұдан әрі НҚА – "Эмитенттің ақпаратты ашу ережелерін, Эмитенттің ашуына жататын ақпараттың 

мазмұнына қойылатын талаптарды, сондай-ақ эмитенттің қаржылық есеп берушілік депозитарийінің интернет-
ресурсында ақпаратты ашу мерзімдерін бекіту туралы" Қазақстан Республикасының Ұлттық Банкі Басқармасының 
2018 жылдың 27 тамызындағы № 189 қаулысы. 

сатып алуға немесе иеліктен шығаруға байланысты мәмілелер 
болып табылатын; 

2.9 әрбір осындай ұйымның акцияларының (үлестерінің, 
пайларының) он және одан да көп пайызын Клиринг орталығы 
иеленетін ұйымдардың тізімі туралы және (немесе) тізіміндегі 
өзгерістер туралы ақпарат; 

НҚА сәйкес 

2.10 Клиринг орталығының ірі мәмілелерді және (немесе) бір мезгілде 
мынадай талаптарға жауап беретін мәмілелерді жасауы туралы: 
Клиринг орталығының мүддесі бар мәмілелер болып табылатын 
және Клиринг орталығының уәкілетті органы Клиринг орталығы 
активтерінің жалпы теңгерімдік құны мөлшерінің он және одан да 
көп пайызын құрайтын мүлікті сатып алуға немесе иеліктен 
шығаруға байланысты мәмілелер туралы осындай мәмілелер 
жасасу; 

НҚА сәйкес 

2.11 Клиринг орталығын мәжбүрлеп тарату немесе қайта 
ұйымдастыру туралы сот шешімі туралы; 

НҚА сәйкес 

2.12 Клиринг орталығы активтерінің жалпы теңгерімдік құны 
мөлшерінің он және одан да көп пайызын құрайтын сомаға 
Клиринг орталығының мүлкін кепілге (қайта кепілге) беру, сондай-
ақ Клиринг орталығы активтерінің жалпы теңгерімдік құны 
мөлшерінің он және одан да көп пайызын құрайтын сомаға 
Клиринг орталығының мүлкін кепілден (қайта кепілден) алу 
туралы; 

НҚА сәйкес 

2.13 құны Клиринг орталығы активтерінің жалпы теңгерімдік құны 
мөлшерінің он және одан да көп пайызын құрайтын Клиринг 
орталығының мүлкіне тыйым салу (мүлікті тыйым салудан алып 
тастау) туралы; 

НҚА сәйкес 

2.14 Клиринг орталығының Клиринг орталығы активтерінің жалпы 
теңгерімдік құны мөлшерінің жиырма бес және одан да көп 
пайызын құрайтын мөлшерде қарыз алуы туралы, сондай-ақ осы 
қарыз бойынша негізгі борышты және есептелген сыйақыны 
толық өтеу туралы; 

НҚА сәйкес 

2.15 нәтижесінде теңгерімдік құны Клиринг орталығы активтерінің 
жалпы мөлшерінің он және одан да көп пайызын құрайтын 
Клиринг орталығының мүлкі жойылған төтенше сипаттағы 
жағдайлардың басталуы туралы; 

НҚА сәйкес 

2.16 сотта корпоративтік дау бойынша іс қозғау туралы; НҚА сәйкес 

2.17 бірінші санаттағы рұқсаттарды алу (тоқтату, тоқтата тұру) туралы; НҚА сәйкес 

2.18 Клиринг орталығының мемлекеттік емес бағалы қағаздар 
қызметінің негізгі түрлерін өзгертуі туралы; 

НҚА сәйкес 

2.19 Клиринг орталығы акцияларды ұйымдастырылмаған бағалы 
қағаздар нарығында сатып алған кезде олардың құнын анықтау 
әдістемесі; 

НҚА сәйкес 

2.20 Клиринг орталығының жарғысына және эмиссиялық бағалы 
қағаздар шығару аңдатпасына сәйкес Клиринг орталығы 
акционерлерінің (қатысушыларының) мүдделерін қозғайтын өзге 
де уақиғалар туралы. 

НҚА сәйкес 

3  Клиринг орталығы клиринг қызметін, есеп айырысу ұйымының 
қызметін жүзеге асыру, сондай-ақ орталық контрагенттің қызметін 
жүзеге асыру барысында алатын және туындататын ақпарат. 

 

4  Ашылуы бағалы қағаздар (туынды қаржы құралдары) құнының 
өзгеруiне және Клиринг орталығының қызметiне әсер етуi мүмкiн 
үшiншi тұлғаларға белгiсiз өзге де ақпарат. 

Инсайдерлік ақпаратты 
пайдалануды бақылау 
ережелеріне 

2 қосымша 

 

 

Бағалы қағаздар эмитенттерінің инсайдерлік ақпаратына рұқсаттамасы бар 

"KASE клиринг орталығы" АҚ  

Т Ұ Л Ғ А Л А Р Ы Н Ы Ң  Т І З І М І  

 

№ 

Заңды тұлғаның 
атауы (орналасқан 
жері, мемлекеттік 
тіркелгенін (қайта 

тіркелгенін) 
растайтын 
құжаттың 

деректемелері) /  

Жеке тұлғаның 
тегі, аты, әкесінің 
аты (бар болса) 

Жеке 
тұлғаны
ң туған 

күні 

Жеке 
тұлғаның 
санаты/ 

бөлімшесі 

Тізімге 
енгізу 
негізі 

Тізімге енгізу 
негіздемесінің 
пайда болған 

күні 

Тізімнен 
шығару 

күні және 
негізі 

1 2 3 4 5 6 7 

       

 

Комплаенс-қызметтің басшысы, 

Комплаенс-бақылаушы ________________________ 

Инсайдерлік ақпаратты 
пайдалануды бақылау 
ережелеріне 

3 қосымша 

 

"KASE клиринг орталығы" АҚ-ның инсайдерлік ақпаратына рұқсаттамасы бар 

тұлғаларды тізімге (тізімнен) енгізу (алып тастау) туралы 

Х А Б А Р Л А М А *  

 

"Бағалы қағаздар рыногы туралы" Қазақстан Республикасы Заңының (бұдан әрі – Заң) 56-
1 бабының негізінде сіз "KASE клиринг орталығы" АҚ (бұдан әрі – Клиринг орталығы) инсайдерлік 
ақпаратына рұқсаттамасы бар тұлға болып табыласыз. 

Заңның 56-1 бабына сәйкес сіздің Клиринг орталығының инсайдерлік ақпаратына рұқсаттамасы 
бар тұлғалар тізіміне енгізілгеніңізді хабарлаймыз. 

Баяндалғанға байланысты Заңның 56-1 бабына сәйкес: 

1) бағалы қағаздармен және өзге де қаржы құралдарымен мәмілелер жасау кезінде 
инсайдерлік ақпаратты пайдалануға; 

2) Қазақстан Республикасының заңдарында көзделген жағдайларды қоспағанда, инсайдерлік 
ақпаратты үшінші тұлғаларға беруге немесе үшінші тұлғалар үшін қолжетімді етуге; 

3) үшінші тұлғаларға бағалы қағаздармен мәмілелер жасау туралы инсайдерлік ақпаратқа 
негізделген ұсынымдар немесе ұсыныстар беруге тыйым салынатыны туралы сізге 
хабарлаймыз. 

Сіз инсайдерлік ақпаратты Қазақстан Республикасы заңнамасының, Клиринг орталығының ішкі 
құжаттарының талаптарына сәйкес қана пайдалануға құқылысыз және Қазақстан 
Республикасының заңнамасына сәйкес инсайдерлік ақпаратты заңсыз пайдалану үшін жауап 
бересіз. 

 

 Жеке тұлға – инсайдер үшін 

1 Тегі, аты, әкесінің аты (бар болса) 

 

 

2 Инсайдердің туған күні 

 

 

3 Құрылымдық бөлімше 

 

 

4 Инсайдерлер тізіміне енгізу күні және негізі 

 

 

5 Енгізу туралы тұлғаның қолы 

 

 

6 Инсайдерлер тізімінен шығару күні 

 

 

7 Шығару туралы тұлғаның қолы 

 

 

 
 
* Клиринг орталығының жұмыскерлеріне арналған хабарлама. 

"KASE клиринг орталығы" АҚ-ның инсайдерлік ақпаратына рұқсаттамасы бар 

тұлғалардың тізіміне (тізімнен) енгізу (алып тастау) туралы  

Х А Б А Р Л А М А *  

 

"Бағалы қағаздар нарығы туралы" Қазақстан Республикасы Заңының (бұдан әрі – Заң) 56-
1 бабының негізінде сіз "KASE клиринг орталығы" АҚ (бұдан әрі – Клиринг орталығы) инсайдерлік 
ақпаратына рұқсаттамасы бар тұлға болып табыласыз. 

Заңның 56-1 бабына сәйкес сіздің Клиринг орталығының инсайдерлік ақпаратына рұқсаттамасы 
бар тұлғалар тізіміне енгізілгеніңізді хабарлаймыз. 

Баяндалғанға байланысты Заңның 56-1 бабына сәйкес: 

1) бағалы қағаздармен және өзге де қаржы құралдарымен мәмілелер жасау кезінде инсайдерлік 
ақпаратты пайдалануға; 

2) Қазақстан Республикасының заңдарында көзделген жағдайларды қоспағанда, инсайдерлік 
ақпаратты үшінші тұлғаларға беруге немесе үшінші тұлғалар үшін қолжетімді етуге; 

3) үшінші тұлғаларға бағалы қағаздармен мәмілелер жасау туралы инсайдерлік ақпаратқа 
негізделген ұсынымдар немесе ұсыныстар беруге тыйым салынатыны туралы сізге хабарлаймыз. 

Сіз инсайдерлік ақпаратты Қазақстан Республикасы заңнамасының, Клиринг орталығының ішкі 
құжаттарының талаптарына сәйкес ғана пайдалануға құқылысыз және Қазақстан 
Республикасының заңнамасына сәйкес инсайдерлік ақпаратты заңсыз пайдалану үшін жауап 
бересіз. 

Заңның 56-1 бабына сәйкес заңды тұлғалар: 

1) өзінің қызмет бабына және еңбек міндеттеріне орай осы заңды тұлғалар инсайдерлер деп 
танылған эмитенттердің инсайдерлік ақпаратына қол жеткізе алатын өз жұмыскерлерінің тізімін 
жүргізуге; 

2) осы заңды тұлғалар инсайдерлер деп танылған инсайдерлік ақпаратты және ішкі бақылау 
ережелерін пайдалануға тыйым салу бөлігінде өз жұмыскерлерін Заңның талаптары туралы 
хабардар етуге; 

3) осы заңды тұлғалар өздеріне қатысты инсайдерлер деп танылған эмитенттерді ішкі бақылау 
ережелерінде белгіленген тәртіппен және мерзімдерде өзінің қызмет бабына және еңбек 
міндеттеріне орай эмитенттердің инсайдерлік ақпаратына қол жеткізе алатын өз жұмыскерлері 
туралы хабардар етуге міндетті. 

 Инсайдер – заңды тұлға үшін 

1 Заңды тұлғаның толық атауы  

2 Заңды тұлғаның мемлекеттік тіркелгенін (қайта 
тіркелгенін) растайтын құжаттың деректемелері 

 

3 Инсайдерлер тізіміне енгізу негізі  

 Жеке тұлға – инсайдер үшін 

1 Тегі, аты, әкесінің аты (бар болса)  

2 Инсайдердің туған күні  

3 Инсайдерлер тізіміне енгізу негізі  

 
 
Лауазымы __________________________________ күні _________ қолы __________ 
 
 
* Клиринг орталығының жұмыскерлері болып табылмайтын өзге тұлғалар үшін хабарлама. 


